
Cüdomuzun xarici əks-sədası 
Ötən il Azərbaycanda cüdo idman 

növünün 50 illiyi qeyd edilib. Bu barədə 
Beynəlxalq Cüdo Federasiyasının (BCF) 
rəsmi saytında məlumat yerləşdirilib. 
Azərbaycan Cüdo Federasiyasının 
(ACF) mətbuat xidmətindən aldığımız 
məlumata görə, saytda yerləşdirilən 
məqalədə 2022-ci ildə görülən işlərin 
geniş işıqlandırıldığı qeyd edilir.

Məqalənin müəllifi Nikolas Mess-
ner ölkəmizdə cüdonun hazırda bütün 
səviyyələrdə inkişaf etdiyini yazıb. O, 
həmçinin 2023-cü ildə ACF-in ölkə-

də və regionda cüdonun inkişafı is-
tiqamətində fəaliyyətini uğurla davam 
etdirəcəyinə əminliyini ifadə edib.

Avropa boks–2023 – Bakıda 
22 yaşadək kişi və qadın boksçular arasında Avropa çempionatı 

Azərbaycanda keçiriləcək. Bu qərarı Avropa Boks Konfederasiyası İtaliyanın 
Assizi şəhərində açıqlayıb.

Azərbaycan Boks Federasiyasının 
məlumatına görə, səsvermənin nəti-
cəsinə əsasən, ölkəmiz digər rəqibləri 
Bolqarıstan və Rumıniyanı qabaq-
layaraq yarışa evsahibliyi hüququ 
qazanıb. Bakıda keçiriləcək Avropa 

çempionatı oktyabr-noyabr ayına tə-
sadüf edəcək. Qitənin ən güclülərinin 
bir araya gələcəyi və Azərbaycanın ilk 
dəfə qəbul edəcəyi yarışın təqvimi bu 
günlərdə dəqiqləşəcək.

Avropa Boks Konfederasiyası, 
həmçinin, digər qitə çempionatlarının 
da evsahiblərini açıqlayıb. Yeniyet-
mələr arasında Avropa birinciliyi iyul-
da Rumıniyada, məktəblilər arasında 
yarış avqustda Sloveniyada olacaq.

Qeyd edək ki, Azərbaycan millisi 
U-22-lərin son Avropa çempionatında 
1 qızıl, 1 gümüş və 2 bürünc medal 
qazanıb.

“Qarabağ” məğlubedilməzlər siyahısında
“Futbolhd” portalının məlumatına 

görə, Avropanın məğlubedilməz futbol 
klublarının siyahısında Azərbaycan 
çempionu “Qarabağ”ın da adı var. Belə 
ki, ümumilikdə, 6 komanda ölkədaxili 
çempionatda uduzmayıb. Bunlar 
“Qarabağ”la yanaşı, Yunanıstanın 
“Panatinaikos”, Uelsin TNS, İtaliyanın 
“Napoli”, Andorranın “Atletik Eskaldes” 
və Serbiyanın “Srvena Zvezda” 
komandalarıdır.

Qeyd edək ki, sözügedən klublar 
arasında ən yaxşı göstərici “Srvena 
Zvezda” və “Qarabağ”a məxsusdur. 
Serbiya komandası 17 qələbə, 2 heç-
heçə ilə birincidir. “Srvena Zvezda”dan 
1 oyun az keçirən “Qarabağ”ın aktivin- də isə 16 qələbə və 2 heç-heçə var.

“Çelsi”nin 85 milyon avroluq təklifi 
“Benfika” klubunun yarımmüdafiəçisi Entso Fernandes İngiltərənin 

“Çelsi” klubuna keçməyə yaxındır. “Eurosport”un məlumatına görə, 
bunu məşhur insayder Fabrizio Romano “Twitter” hesabında yazıb. 

O, qeyd edib ki, “Çelsi” klubu 2022-
ci il dünya çempionatının ulduzların-
dan olan Fernandes üçün Portuqaliya 

klubuna 85 milyon avro təklif edib.
Daha əvvəl Avropa mətbuatı Lon-

don təmsilçisinin futbolçu üçün, təq-
ribən, 120-130 milyon avro ödəməyə 
hazır olduğunu yazmışdı. Lakin “Çel-
si” rəsmiləri bu rəqəmləri təkzib edib.

Argentinalı yarımmüdafiəçinin 
“Çelsi”yə keçidi ilə bağlı tərəflər hələlik 
yekun razılığa gələ bilməyiblər.

Qeyd edək ki, futbolçu ilə “Real 
Madrid” və “Liverpul” klubları da ma-
raqlanır.

Elçin ABBASOV,  
Rövşən TOĞRUL,  

“Xalq qəzeti”

“Azərbaycan Xəzər Dəniz Gəmiçiliyi” 
Qapalı Səhmdar Cəmiyyəti

İstehsalat xidmətləri idarəsinin üstüörtülü 
hovuz binasının su filtirlərinin təmiri 

işlərinin (mal-material və işçi qüvvəsi ilə 
birlikdə) satın alınması məqsədilə 

MÜSABİQƏ ELAN EDİR
Müsabiqədə iştirak etmək istəyən şəxslər www.asco.az 

səhifəsinə daxil olmaqla elanlar bölməsindən əlavə sənəd-
ləri və ətraflı məlumat əldə edə bilərlər. Müraciət üçün son 
müddət 13 yanvar 2023-cü il saat 17.00-dəkdir.

Sənədlər Azərbaycan dilində,2 nüsxədə (əsli və  
surəti) tərtib olunmalıdır (xarici dildəki tender təklifləri 
Azərbaycan dilinə tərcümə edilməlidir).

Göstərilən vaxtdan gec təqdim olunan zərflər açılma-
dan geri qaytarılacaqdır.

Əlaqə telefonu: (012) 404-37-00, daxili: 1132. 
Ünvan- Bakı, Mikayıl Useynov küçəsi 2.

“Böyükşor Avtonəqliyyat” ASC 
səhmdarlarının nəzərinə!

“Böyükşor Avtonəqliyyat” ASC səhm-
darlarının növbəti illik ümumi yığıncağı 15 
fevral 2023-cü il saat 15.00-da keçiriləcək-
dir.

Gündəlikdəki məsələlər:
1. Səhmdar cəmiyyətin 2022-ci il üçün 

maliyyə-təsərrüfat fəaliyyətinin yekunları.
2. Mənfəətin bölüşdürülməsi və divi-

dendlərin hesablanması.
3. Təşkilati məsələlər.

Ümumi yığıncaq səhmdar cəmiyyətin 
yerləşdiyi ünvanda Bakı şəhəri, Böyükşor 
şossesi 2062-ci məhəllədə keçiriləcəkdir.

Səhmdarlar onları maraqlandıran 
məsələlərlə rəhbərliyə müraciət edə bilər-
lər.

Səhmdarlardan şəxsiyyət vəsiqəsinin 
və hesab açılmış bankın rekvizitlərinin təq-
dim edilməsi xahiş olunur.

Müşahidə şurası

“Azərbaycan Xəzər Dəniz Gəmiçiliyi” 
Qapalı Səhmdar Cəmiyyəti

Öz gəmilərinə mülki məsuliyyət 
növü üzrə sığorta xidmətlərinin 

satın alınması məqsədilə

MÜSABİQƏ ELAN EDİR
Müsabiqədə iştirak etmək istəyən şəxslər www.

asco.az səhifəsinə daxil olmaqla elanlar bölməsindən 
əlavə sənədləri və ətraflı məlumat əldə edə bilərlər. 
Müraciət üçün son müddət 13 yanvar 2023-cü il saat 
17.00-dəkdir.

Sənədlər Azərbaycan dilində,2 nüsxədə (əsli və 
surəti) tərtib olunmalıdır (xarici dildəki tender təklifləri 
Azərbaycan dilinə tərcümə edilməlidir).

Göstərilən vaxtdan gec təqdim olunan zərflər açıl-
madan geri qaytarılacaqdır.

Əlaqə telefonu- (012) 404-37-00, daxili: 1132. 
Ünvan- Bakı, Mikayıl Useynov küçəsi 2.

“Azərbaycan Xəzər Dəniz Gəmiçiliyi” 
Qapalı Səhmdar Cəmiyyəti

Tabeliyindəki idarələrə kompüterlərin 
satın alınması məqsədilə 

MÜSABİQƏ ELAN EDİR
Müsabiqədə iştirak etmək istəyən şəxslər 

www.asco.az səhifəsinə daxil olmaqla elanlar 
bölməsindən əlavə sənədləri və ətraflı məlumat 
əldə edə bilərlər. Müraciət üçün son müddət 12 
yanvar 2023-cü il saat 17.00-dəkdir.

Sənədlər Azərbaycan dilində,2 nüsxədə (əsli 
və surəti) tərtib olunmalıdır (xarici dildəki tender 
təklifləri Azərbaycan dilinə tərcümə edilməlidir).

Göstərilən vaxtdan gec təqdim olunan zərflər 
açılmadan geri qaytarılacaqdır.

Əlaqə telefonu: (012) 404-37-00, daxili: 1132. 
Ünvan- Bakı, Mikayıl Useynov küçəsi 2.

“Mənim həyatım və gözəl oyun”

Kitabdan bəzi məqamlar
Pele futbolu ən yüksək sənət zirvələ-

rinə qaldırıb.
***

Pelenin ilk dəfə iştirak etdiyi 1958-сi il 
dünya çempionatından dərhal sonra on-
dan soruşublar ki, ustalığın artıbmı? 

Cavab belə olub: "Mən meydançanı 
daha yaxşı görməyə başlamışam ".

***
Pele bir peşəkar futbolçu kimi pul 

qazanmaq üçün oynamağı bacarırdı. O, 
hamıdan yaxşı oynayır və daha çox qa-
zanırdı. Lakin pul heç vaxt onun üçün 
həvəsləndirici səbəb deyildi. O, öz maliy-
yə maraqlarını qoruya bilirdi, amma mey-
dançaya çıxarkən yalnız bir Allaha – fut-
bola xidmət edirdi.

***
Peleni prezidentlər və krallar, Roma 

papası və baş nazirlər qəbul edirdilər, 
o isə təvazökar bir gənc olaraq qalır və 
özündən çox, heyrətamiz dərəcədə de-
mokratik, beynəlmiləl idman növü olan 
futbolu təsdiq edirdi.

***
Mən bəzən doğum səhnəmi təsəv-

vürümə gətirmək istəyirdim. Gənc anam 

Dona Seleste parlaq gözləri ilə gözüm 
önünə gəlirdi ( biz bu yazını çapa hazır-
layarkən məlum oldu ki, Selestenin 100 
yaşı var və Pelenin vəfat etdiyini ona bil-
dirmirlər – O.B). O, arıq, cılız, qara körpə-
ni fəxrlə əlində tutur. Xoşbəxtlikdən işıq 
saçan nənəm Ambrozira da yanımızdadır. 
Əmim Jorji deyir: "Şübhəsiz, onun dəri-
sinin rəngi kifayət qədər qaradır ". Anam 
kimi gənc olan atam mənə, ilk körpəsinə 
yaxşı baxmaq üçün  irəli əyilir, sonra isə 
ayağımı yüngülcə sıxıb inamla deyir: " Hə, 
ondan yaxşı futbolçu çıxacaq, ayaqları 
möhkəmdir". 

***
Biz 1958-ci ildə İsveçdən dünya çem-

pionu  kimi qayıtdıqdan sonra Dona Se-
leste gözlərini silib danışmağa başladı: 

– Bir görəydin! Bizim evə o qədər 
adam gəlmiş, o qədər camaat toplaşmış-
dı ki...! Əvvəllər onlar şikayətlənirdilər ki, 
sən fonarları sındırır, dalaşır, kobudluq 
edirsən. İndi isə hamı, hətta məktəb müəl-
limlərin and içirlər ki, sənin istedadına heç 
vaxt şübhə etməyiblər. Hamı səninlə elə 
fəxr edir ki!..

Bizim qeydlər 
Ötən il noyabrın 20-də, Seleste Aran-

tesin 100 yaşının tamam olduğu gün Pele 
sosial şəbəkələrdə anasına məhəbbəti-
ni ifadə edən paylaşım etmişdi: "Bu gün 
biz Selestanın 100 yaşını qeyd edirik. 
Uşaq yaşlarından o mənə  məhəbbəti 
və əmin-amanlığı qiymətləndirməyi öyrə-
dib. Oğlu olduğum üçün ona minnətdar 
olmaqdan ötrü çoxlu səbəb var. Mən bu 
günü böyük həyəcanla qeyd edirəm. Ana, 
yanımda olduğun hər gün üçün sağ ol ". 

Oxuduqlarınız 239 səhifədən ibarət ki-
tabdan yalnız bəzi məqamlardır. Kitabdan 
daha böyük zövq almaq – yeganə üçqat 
dünya çempionunun 1958-ci ildə İsveçdə, 
62-də Cilidə və 70-də Meksikada keçi-
rilən  dünya çempionatlarındakı oyunlar, 
vurduğu qollar, qazandığı qızıl medallar 
və alqışlar haqqında tam təsəvvür almaq 
üçün kitabı gərək hər kəs özü oxusun.

Pele ilə Azərbaycan futbolunu birba-
şa bağlayan bir oyunu da statistikanın 
köməyi ilə qeyd edək. 21 noyabr 1965-ci 
il. Rio-de-Janeyro. "Marakana" stadionu. 
132 min tamaşaçı. Braziliya–SSRİ. Yol-
daşlıq görüşü – 2:2. 

Braziliyalılardan toplardan birini Pele 
vurmuş, SSRİ komandasında isə bir qo-
lun müəllifi Azərbaycan futbolunun əf-
sanəsi Anatoli Banişevski olmuşdur.

Başqa bir məqam da var. Meksikada 
dünya çempionatı – 70-in Braziliya–İtaliya 
final görüşündə (4:1) dördüncü və çempi-
onatda sonuncu topu braziliyalıların kapi-
tanı, 2000-ci illərin əvvəlində Azərbaycan 
millisinin baş məşqçisi olmuş Karlos Al-
berto Torres vurmuşdur.

Sonda Pelenin "Mənim həyatım və 
gözəl oyun" kitabını özünün yazdığı kimi 
"bu böyük oyunu gözəl oyun edən hər 
kəsə həsr etdiyini" də diqqətə çatdıraq...

Oqtay BAYRAMOV, 
Əməkdar jurnalist

Beynəlxalq Futbol Federasiya-
sı (FİFA) milli assosiasiyalara mü-
raciətində dekabrın axırından bu 
həftənin sonunadək Pelenin xatirə-
sinə bütün görüşlərə bir dəqiqəlik 
sükutla başlamağa çağırış edib. 
Biz də yeganə üçqat dünya çempi-
onunu xatırlamaqda davam edək. 
Özünün otuz dörd il əvvəl ingilis di-
lindən rus dilinə  tərcümə edilmiş " 
Mənim həyatım və gözəl oyun" kita-
bının köməyi ilə. Edson Arantis du 
Nasimentu və ya sadəcə, Pelenin 
kitabı 1989-cu ildə 100 min nüsxə 
tirajla Moskvanın "Planeta" nəşriy-
yatında çap olunmuşdur. 

Futbol kralı çox maraqlı, onun 
öz adına, heyrətamiz oyununa, 
parlaq ustalığına layiq kitabında 
uşaqlığı, futbol karyerası haqqında 
danışmış, daha çox yadında qalmış 
oyunları xatırlamış, futbolun gələ-
cək inkişaf yolları barədə fikrini bil-
dirmişdir.

Keçmiş SSRİ çempionatlarında 
Moskvanın "Spartak" komandasının 
heyətində Bakıda "Neftçi"yə qarşı 
da oynamış məşhur qapıçı, sonra-
lar isə şərhçilikdə də məşhurlaşan 
Əməkdar idman ustası Vladimir 
Maslaçenko kitabdakı "Futbol kralı" 
başlıqlı qeydlərini bu cümlə ilə ye-
kunlaşdırmışdır: "Bir çox braziliyalı 
bu avtobioqrafik kitabı oxuya bilmək 
üçün savad öyrənməyə başlayıb". 

Pelenin dahiliyi qarşısında bun-

dan artıq nəsə demək, yazmaq çə-
tindir.

Ancaq bir görün, kitabın giriş 
hissəsinin müəllifi Robert L. Fiş nə 
yazıb: Pelenin adı Avropa şəhərlə-
rində də, hər iki Amerikada da, Ki-
çik Asiyanın uzaq kəndlərində də, 
Afrikanın ucqar obalarında da eyni 
dərəcədə məşhurdur. Heç bir id-
mançı Pelenin nail olduğu tamaşa-
çı auditoriyasından daha çoxsaylı 
auditoriya ilə öyünə bilməz. Peleni 
hər hansı bir başqa müasirimizdən 
daha yaxşı tanıyırlar. Onun şəklini 
ən populyar kino ulduzlarının və 
dövlət xadimlərinin fotolarından 
çox çəkmişlər. O, səksən səkkiz 
ölkədə olmuş, on kral, beş impera-
tor, yetmiş prezidentlə və iki Roma 
papası da daxil olmaqla, qırx nəfər 
digər dövlət başçısı ilə görüşmüş-
dür. Fəxri vətəndaşı adına layiq gö-
rüldüyü şəhər və ölkələrin sayına 
görə bəşər tarixində ona bərabər 
insan yoxdur. 

Kitabda "Mən 1940-cı il oktyab-
rın 23-nə keçən gecə anadan olmu-
şam" deyib, 2022-ci ilin finişində və 
ya 2023-ün astanasında 82 yaşında 
həyatla vidalaşan Pele təkcə vətə-
ni yeganə beşqat dünya çempionu 
Braziliyada deyil, planetin istisna-
sız olaraq, hər yerində milyardlarla 
insanın qəlbini riqqətə gətirən ən 
böyük futbolçu idi. Xeyirxah futbol 
aləmi onu heç vaxt unutmayacaq, 
Pele dünya durduqca yaşayacaq. 

“Xalq qəzeti”nə cavab verirlər
Lerik rayonu Bradi kəndinin sakini, Zəfər Orucoğlunun redaksiyamıza 

yazdığı məktubda ölkə rəhbərliyinin respublikada avtomobil yollarının 
çəkilməsi və əsaslı təmirinə çox böyük diqqət yetirdiyi, buna dair çoxsaylı 
sərəncamlar imzalanaraq həyata keçirildiyi qeyd olunurdu. Eyni zamanda, 
müəllif yazırdı ki, külli miqdarda dövlət vəsaiti ilə bəzi yerlərdə salınmış 
yeni yolların bir müddət sonra müəyyən qədər yararsız vəziyyətə düşməsi 
təəssüf doğurur. 

Müəllif buna misal olaraq qeyd edir-
di ki, 9 min nəfər əhalinin yaşadığı 28 
yaşayış məntəqəsini birləşdirən Piran- 
Hamarat – Vıjaker avtomobil yolunun 
tikintisi məqsədilə dövlət büdcəsindən 
Azərbaycan Avtomobil Yolları Dövlət 
Agentliyinə 11,3 milyon manat vəsait 
ayrılmış, orada əsaslı təmir işləri gö-
rülmüşdür. Amma 4 il keçməmiş yolun 
dağlıq ərazilərdən keçən Piran–Hama-
rat hissəsində xeyli çala-çuxur yaran-
mışdır. İstinad divarları sıradan çıxdığı 
üçün yağış yağanda dağlardan qaya 

parçaları, palçıq kütləsi buraya tökülür. 
Həm də sudan mühafizə tədbirləri ya-
rımçıq görüldüyünə görə yolda sürüş-
mələr yaranır. Bəzi yerlərdə su keçən 
borular qoyulmayıb. Bir sözlə, yolun ha-
zırkı vəziyyəti günün tələblərinə  uyğun 
deyil.

Lerik Rayon İcra Hakimiyyətindən 
həmin məktubla bağlı aldığımız cavab-
da isə bildirilir ki, 27 kilometrlik Piran–
Hamarat–Vıjaker avtomobil yolunun 
tikintisi   Azərbaycan Avtomobil Yolları 
Dövlət Agentliyinin sifarişi ilə podratçı 

tikinti təşkilatı tərəfindən həyata keçi-
rilmişdir. Vıjaker kəndinədək uzanan 
yolun 19 km hissəsi asfalt-beton, 8 ki-
lometri isə çınqıl örtüklüdür. Yol layihə 
əsasında inşa edilmiş,  suaxarlar üçün 
müxtəlif diametrli borular qoyulmuş, 
yolun üst tərəfində küvetlər qazılmış-
dır.  15 oktyabr 2018-ci ildə Azərbaycan 
Respublikası Prezidentinin iştirakı ilə 
yolun açılışı həyata keçirilmişdir. Hazır-
da yolun istismarında, texniki vəziyyə-
tində heç bir ciddi problem yoxdur.

Əlbəttə, 4 il ərzində çətin dağlıq rel-
yefdə yerləşən Lerik rayonunda yolların 
bəzi hissələrində çalaların yaranması, 
həm intensiv istismar səbəbindən, həm 
də yağmurların yaratdığı sel sularının 
təsiri ilə asfalt örtüyün zədələnməsi, 
çınqıl örtüyünün yayılması təbiidir. Bu 
kimi halların aradan qaldırılması ilə 
bağlı müvafiq tədbirlərin görülməsi də 
nəzərdə tutulur və vaxtaşırı icra olunur.  

Rayon icra hakimiyyətindən aldığı-
mız cavabda o da qeyd olunub ki, Pi-
ran–Hamarat–Vijaker yolunun sözüge-
dən hissəsi bir daha monitorinq ediləcək 
və   qaydaya salınacaq.  

Futbol kralının xatirəsi

